Nafarroako Parlamentuko Mahaiak, 2017ko maiatzaren 8an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Beltrán Villalba andreak aurkeztutako galdera, seme-alabek gurasoen aurka baliatutako indarkeriaren kasuei aurre egiteko eta horiek behar bezala artatzeko jarduketa-protokoloari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 8an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Popularreko foru parlamentarien elkarteko parlamentari Ana Beltrán Villalba andreak, Legebiltzarreko Erregelamenduan ezarritakoaren babesean, honako galdera hau aurkezten du, Eskubide Sozialetako lehendakariorde Miguel Laparra jaunak Osoko Bilkuran ahoz erantzun dezan:

2016ko martxoaren 8an –orain dela urtebete baino gehiago–, Parlamentuak erabaki bat onetsi zuen, Gobernua premiatzen zuena jarduketa-protokolo bat taxutu zezan seme-alabek gurasoen aurka baliatutako indarkeriaren kasuei aurre egiteko eta horiek behar bezala artatzeko.

Nafarroako Gobernuak noiz beteko du mozio hori?

Iruñean, 2017ko maiatzaren 4an

Foru parlamentaria: Ana Beltrán Villalba

